
Genadenotas                                Dr. Charlie Bing, GraceLife Ministries, no. 75 

 
 

Hoe God mense na verlossing trek 
 
Johannes 6:44 “ Niemand kan na My toe kom as die Vader wat My gestuur het, hom nie na My toe kan trek nie; 
en Ek sal hom op die laaste dag uit die dood laat opstaan.” 

Hierdie vers wys op God se oppermagtige werk wat mense na Jesus Christus bring, en uit die konteks van 
Johannes 6 glo hulle klaarblyklik in Hom vir ewige verlossing. Sommige mense dink hierdie vers leer dat God 
mense op so ’n manier trek dat hulle hulle nie kan teësit nie. Hulle verstaan dat die woord draw beteken om 
te sleep. Maar sou God Sy verlossing op mense afdwing teen hul wil? Is God se genade onweerstaanbaar? 
Die Skrifgedeelte, die konteks daarvan, en ander Skrifgedeeltes help ons verstaan dat God mense op ’n paar 
maniere na geloof in Christus trek. 

God gebruik die mens se vermoë om te antwoord.  

Dit verminder nie God se oppermagtigheid nie, maar erken dat Hy in sy oppermag die mens ontwerp het om 
’n vrye wil te hê, wat hom toelaat om God te antwoord (vir ’n verwante bespreking van keuse sien 
Genadenotas 72). Aangesien die Bybel leer dat die mens God nie op sy eie soek nie (Rom. 3:11), moet God 
die inisiatief neem. Hy onthul Homself in die Skepping, en hoewel die mens dit weet, weier hy nog steeds om 
God te eer (Rom. 1:19-21). Daarom soek God, in Sy liefde, ons op (Lukas 19:10; Johannes 3:16; 1 Johannes 
4:9-10). Maar hoe moet ons die woord trek verstaan soos wat dit in Johannes 6:44 gebruik word? Die omvang 
van betekenis vir die woord elkuō sluit in om te trek of aan te trek. Dit word vyf keer in die Nuwe Testament 
gevind, vier keer daarvan in Johannes. Hoewel die letterlike gebruike in Johannes en Handelinge duidelik 
sleep of trek beteken (Johannes 18:10; 21:6; Handelinge 16:19) word die twee figuurlike gebruike in Johannes 
6:44 en 12:32 beter verstaan as aantrek. Die konteks wys waarom. In Johannes 6 word van die ewige lewe 
gepraat as ’n geskenk wat ontvang word deur in Christus te glo (6:27-29, 32-35, 40, 47, 51). Die idee van ’n 
geskenk neem aan daar is ’n vryheid om dit te aanvaar of te verwerp. Die motief agter hierdie geskenk 
aanvaar God se liefde (Johannes 3:16). Dit is konsekwent met hoe die Griekse vertaling van die Ou Testament 
(Septuagint) soms elkuō in ’n konteks van liefde se aantrekkingskrag gebruik: “Met liefdevolle goedheid het 
ek jou getrek” (Jer. 31:3; sien ook Hooglied 1:3-4). In ander antieke Griekse literatuur word hierdie 
werkwoord gebruik om ’n ma te beskryf wat deur liefde na haar seuns getrek word (Makkabeërs 4 14:13; 
15:11). Die idee dat God iemand onweerstaanbaar dwing, is strydig met Sy liefdevolle aard en manier. Geen 
man wat op trou staan wil sy vrou na die altaar dwing nie, maar maak haar eerder die hof en het haar lief om 
vrywillig te kom. So ook dwing God mense nie in ’n rigting wat hulle reeds geneig is om te neem nie. Sy 
trekkery in vers 44 is in die konteks van diegene wat vrywilliglik glo (vv. 40, 47, 65). God se wil voorkom nie 
die mens se wil en vryheid om te antwoord nie, maar sluit dit in. As die mens nie hierdie vryheid het nie, dan 
waarom verblind God die Jode geregtelik of gebruik Hy die taal van gelykenisse om Sy waarheid te verberg? 
Dit sou wees soos om ’n lyk te blinddoek. 

God gebruik Jesus se werk aan die kruis.  

Jesus het sy rol verduidelik in die trek van mense na Homself vir verlossing: “En as Ek van die aarde af 
verhoog is, sal Ek almal na My toe trek. Dit het Hy gesê en daarmee ook aangedui op watter manier Hy sou 
sterwe” (Johannes 12:32-33). Die woord “volke” is nie in die oorspronklike Grieks nie, maar word voorsien in 
die Engelse vertaling. “Almal” kan praat van die omvang van Christus se werk om vir almal te voorsien, 
sowel Joods as nie-Joods. Of dit kan praat van alle mense en besef dat terwyl almal in ’n sekere mate getrek 
word, party hulle sal teensit en weier om te glo. Hoe ook al, praat dit nie van dwang nie, maar van ’n morele 
trek aan die innerlike persoon. Die kruis is bewys van God se liefde, ons sonde, Sy regverdigheid, en die 
komende oordeel (Johannes 16:8-11). ’n Soortgelyke verwysing na Christus wat opgetel word in  

Johannes 3:14-15 verwys na die storie in Numeri 21:4-9 toe diegene wat na die bronsslang aan die paal 
gekyk het genees is. In albei Skrifgedeeltes is die verskaffing van verlossing beskikbaar vir wie ook al glo. 

God gebruik die Woord om te leer.  

Die leer van God se Woord is ontwerp om mense na Christus te trek. In opvolging van Johannes 6:44 sê verse 
45-46: “By een van die profete staan daar geskrywe: ‘En hulle sal almal mense wees wat deur God geleer is.’ 
Elkeen wat na die Vader geluister en van Hom geleer het, kom na My toe.” Die aanhaling uit Jesaja 54:13 is in 
die konteks van God wat Israel probeer ompraat om terug te kom na Hom soos wat ’n vrou of eggenoot 

omgepraat word (Jes. 54:6). Die proses is dat God onderrig, mense hoor en leer, en dan antwoord mense 
deur na Christus te kom vir verlossing. (In Johannes verwys die frase “kom na” Christus vanselfsprekend na 
mense wat in geloof na Hom kom vir verlossing; sien Johannes 5:40; 6:35, 37, 65; 7:37). Net diegene wat 
geluister en geleer het glo. ’n Ontvanklike houding teenoor God se Woord word altyd beloon met meer 
waarheid (Markus 4:24-25). Baie mense sal egter die waarheid omtrent Christus verwerp net soos wat baie 
Moses se lering verwerp het (Johannes 5:45-47; sien Lukas 16:27-31) en net soos wat die skare dit gedoen 
het in Johannes 6 al het hulle ’n groot wonderwerk gesien en die grootste Leraar gehoor. Ons weet ook dat 
Judas Iskariot voortdurend deur Jesus geleer is, maar heel duidelik nooit geglo het nie (Johannes 6:64). 
Vandag is die Evangelie die mag van God tot verlossing (Rom. 1:16).  

Terwyl ons dit leer en preek, trek dit diegene na Christus wat luister en daaruit leer. 

God gebruik die Heilige Gees om te oortuig.  

Volgens Johannes16:8-11 oortuig die Heilige Gees van waarheid (elegchõ kan ook verstaan word as 
onthul of skuldig bevind): “En wanneer Hy [die Heilige Gees] gekom het, sal Hy bewys dat die wêreld 
skuldig is aan sonde, en van regverdigheid, en van oordeel.” As Christus alle mense deur Sy werk aan 
die kruis trek, onthul die Gees aan almal en oortuig almal (“die wêreld”) van daardie waarheid soos 
wat die Woord van God geleer word. Die Gees gebruik goddelike oortuiging om iemand te oortuig, te 
vermaan, te steur, te trek en lief te hê. Maar dit waarborg nie dat almal wat van die waarheid oortuig 
word dit sal ontvang nie. Iemand kan die waarheid verstaan, maar dit verwerp (Johannes 5:39- 40). 
Maar wie ook al positief antwoord en God soek sal beloon word (Heb. 11:6). 

God gebruik mense as instrumente.  

God het gekies om mense te gebruik as agente om die Woord van God te leer, wat die Heilige Gees 
gebruik om die wêreld skuldig te bevind. Benewens Sy werk aan die kruis het Jesus ook die evangelie 
geleer. Die apostel Paulus herinner die Korintiese gemeente dat die eerste ding wat hy aan hulle 
bekend gemaak het die evangelie was (1 Kor. 15:3). Hy redeneer met die Romeine: “Maar hoe kan ’n 
mens Hom aanroep as jy nie in Hom glo nie? En hoe kan jy in Hom glo as jy nie van Hom gehoor het 
nie? En hoe kan jy van Hom hoor sonder iemand wat preek? (Rom. 10:14). 

God trek mense na Christus deur hierdie verskillende maniere in samespanning te gebruik; hulle is nie 
in konflik met mekaar nie. Voordat Jesus van die Vader se getrek praat in Johannes 6:44, sê Hy twee 
keer die Vader gee mense aan Hom (vv. 37, 39). Die konteks suggereer dat die Vader mense aan 
Christus gee sodat hulle veilig sal wees. In vers 37 staan Christus sal hulle nooit uitgooi nie, en in vers 
39 staan Christus sal niemand verloor nie, maar waarborg hul wederopstanding. In verse 40 en 44 
waarborg Hy ook hul wederopstanding. Maar voor daardie dag verduidelik vers 40 dat die Vader 
mense aan Christus gegee het sodat hulle “die Seun sien” en in Hom glo vir die ewige lewe. Daarom 
het ons hier die samespanning van God se oppermagtige werk wat mense na Jesus stuur sodat hulle in 
Hom glo vir verlossing. ’n Goeie voorbeeld van God wat iemand met verskillende middele trek is die 
storie van Lydia in Handelinge 16:13-15. Lydia gaan na ’n gebedsbyeenkoms (Word sy getrek deur haar 
eie inisiatief of God s’n – of albei tesame?) en hoor Paulus leer (die evangelie). Ons lees: “Die Here het 
haar vir Paulus se woorde ontvanklik gemaak” (v. 14). 

God het gewerk, Paulus het die evangelie geleer, die Heilige Gees het oortuig, en Lydia het geantwoord 
deur te glo en is daarom gedoop. 

Gevolgtrekking 

God dwing nie Sy verlossing af op enigiemand nie. Hy gebruik verskillende metodes om mense te trek 
om met geloof in Jesus Christus te antwoord. As mense na verlossing gesleep moes word omdat hulle 
geen vermoë het om te glo nie, hoe kan enigiemand verantwoordelik gehou word vir ongeloof? Hul 
veroordeling sou God se skuld wees, nie hul eie nie. 
 
Eindelik soek ons na God as ons antwoord op Hom wat na ons soek. Ons moet daarom die evangelie 
van God se genadige geskenk van die ewige lewe preek terwyl ons op die Heilige Gees vertrou om 
mense te oortuig van die waarheid daarvan en hulle na Christus te trek. 


